
ANNOTATSIYA 
Demokratik islohotlar jamiyatning barqaror taraqqiyoti talablariga mos holatda global internet 

tarmog‘idagi milliy segmentni rivojlanishini talab etadi. Bu borada  mamlakatning turli 
yo‘nalishlardagi zamonaviy veb-resurslarni shakllantirish lozim. Shuningdek, raqamli jamiyatda 
aholini ijtimoiy, iqtisodiy, siyosiy jarayonlar maqsadini va xususiyatlarini ochib bera oladigan 
axborotlarga bo‘lgan talabini qondirish zarur. Shu bilan birga raqamli jamiyatda global internet 
tarmog‘ini tartibga solishda va axborot xavfsizligini ta’minlashdagi muammolarni kelib chiqishiga 
qonunchilikdagi bo‘shlaqlar sabab bo‘lmoqda. Global internet tarmog‘idagi milliy segment saytlarini 
rivojlantirishga qaratilgan muammolarni o‘rganishda ayni vaqtdagi nazariyalar tadqiq etilgan. 

Kalit so‘zlar: Internet, axborot xavfsizligi, saytlar, milliy segment, bloger, raqamli jamiyat, 
texnologiya, jamoatchilik fikri, destruktiv axborot, g‘oya, normativ hujjatlar, qonunchilik.  

 
Бурханов Хусниддин, 

ПРОБЛЕМЫ РАЗВИТИЯ НАЦИОНАЛЬНЫХ САЙТОВ ПО ОБЕСПЕЧЕНИЮ 

ИНФОРМАЦИОННОЙ БЕЗОПАСНОСТИ 
 

АННОТАЦИЯ 
Демократические реформы требуют развития национального сегмента глобальной сети 

Интернет в соответствии с требованиями устойчивого развития общества. В связи с этим 
необходимо формирование современных веб-ресурсов в разных областях страны. Также 
необходимо удовлетворить спрос населения на информацию в цифровом обществе, 
способную раскрыть назначение и особенности социальных, экономических и политических 
процессов. В то же время пробелы в законодательстве вызывают проблемы в регулировании 
глобальной сети Интернет и обеспечении информационной безопасности в цифровом 

mailto:doktarantt@mail.ru

обществе. Текущее теории были изучены при изучении проблем, стоящих перед развитием 
сайтов национального сегмента в глобальной сети Интернет. 

Ключевые слова: Интернет, информационная безопасность, сайты, национальный 
сегмент, блогер, цифровое общество, технологии, общественное мнение, деструктивная 
информация, идеи, регламенты, законодательство. 

Doctor of Philosophy in Sociology (PhD), 

PROBLEMS OF DEVELOPING NATIONAL WEBSITES IN ENSURING INFORMATION 

SECURITY 
 

ABSTRACT 
Democratic reforms require the development of a national segment of the global Internet 

network in line with the requirements of sustainable development of society. In this regard, it is 
necessary to form modern web resources in different areas of the country. It is also necessary to meet 
the demand of the population for information in the digital society, which can reveal the purpose and 
characteristics of social, economic and political processes. At the same time, gaps in the legislation 
are causing problems in regulating the global Internet and ensuring information security in the digital 
society. Current theories have been explored in the study of the challenges facing the development of 
national segment sites on the global Internet. 

Keywords: Internet, information security, sites, national segment, blogger, digital society, 
technology, public opinion, destructive information, ideas, regulations, legislation. 

 
KIRISH 
Demokratik islohotlar aholi orasida Internet tarmog‘idagi milliy resurslar, xususan, milliy 

saytlarga bo‘lgan talabni kuchaytiradi. Shuning uchun milliy saytlar son va sifat jihatdan bugungi kun 
talabiga mos bo‘lishi maqsadga muvofiq. Bu borada O‘zbekiston mintaqa davlatlaridan ham ortda 
qolmay aholisini o‘zi axborot bilan ta’minlashga harakat qilishi zarur. 

Raqamli jamiyatda O‘zbekistonning ijtimoiy madaniy jihatdan transformatsiyalashuvi 
jamiyatning axborotlashuvi jarayonida kuzatilayotgan qarama-qarshiliklar va rivojlanishdagi 
jadallashuv jarayoni tarkibida sodir bo‘lmoqda. Ushbu jarayon jamiyat taraqqiyotining muhim 
omillaridan biri sifatida kommunikatsiyalar tizimidagi harakatlarni tezlashtirdi, shaxsning axborot 
olish imkoniyatlarini yengillashtirdi. Shu bilan birga, raqamli texnologiya mahsulotlaridan samarali 
foydalanish zaruriyati inson kundalik faoliyatida ijtimoiy talabga aylandi. Jamiyatning 
axborotlashuvi axborot oqimiga inson tomonidan uning ijtimoiy faoliyatiga, dunyoqarashi 
shakllanishiga ta’sir vositasi bo‘lganligi uchun unga alohida e’tibor qilishni talab qiladi, shaxsning 
axborot oqimiga  aloqadorligi jarayonida ijtimoiy notekislikning yangi shakllari vujudga keldi. 
Bunday jarayon internet milliy segmentlari faoliyatini rivojlantirishning innovatsion mexanizmlarini 
shakllantirishni dolzarb masala sifatida ilgari suradi.  

Avvalo, ushbu masalada axborot xavfsizligini ta’minlashga qaratilgan nazariyalarni ko‘rib 
chiqsak, bu borada axborot xavfsizligining metodologik asoslari M.Kastels xulosalariga tayanilgan 
bo‘lib, olim internet milliy segmentlarida jamiyatlar o‘z iqtisodiy manfaatlarini oshirishga qaratishini 
asoslaydi. [1, – B.25] 

METODOLOGIYA 
XX asr o‘rtalaridayoq sotsiolog olimlar global elektron kommunikativ tarmoqning yangi 

avlodi vujudga kelishini, uning jahon aholisini yagona global axborot jamiyatiga birlashtirishi 
mumkinligini bashorat qilganlar. Sotsiologiyaning klassik vakili, jamiyatshunos olim M.Maklyuen 
bo‘lajak jamiyatni «global qishloq» deb nomlagan edi. Tadqiqotchi ijtimoiy jamiyatning yangi shakli 

mailto:doktarantt@mail.ru

yuqori tezlikka ega bo‘lgan elektron kommunikatsiyalarga asoslanishini, jahonda hududiy vaqt 
chegaralarini olib tashlashini, planetada global fikr almashuvini shakllantirishni, ijtimoiy va axborot 
tizimining yangi taraqqiyot bosqichiga olib kelishini ta’kidlaydi. [2, – B.35] 

Shuningdek, I.A.Shevchenko internetda turli siyosiy g‘oyalarga qarshi kurashda milliy 
manfaatlarni hisobga olish va axborot xavfsizligiga katta e’tibor berish lozimligini ko‘rsatadi. [3, – 
B.16] 

O‘zbekistonlik olimlar tomonidan olib borilgan ishlarda internet milliy segmentiga oid qator 
nazariy yondashuvlar mavjud. Masalan, Sharq kishisi uchun individualizm hamisha halokat, jamoada 
uyg‘unlashuv esa sokinlik va bexavotirlik omili bo‘lib kelgan. Jamoaviy xavfsizlikni ta’minlash 
ehtiyoji Sharqda qadimgi davrlardayoq davlatchilik tizimlarini tarkib toptirdi. [4, – B.9] Bu bugungi 
kunda jamoalar o‘z internet milliy segmentlarini yaratish orqali o‘z xavfsizligini ta’minlashga qilgan 
harakatlarida ko‘rinadi. 

Ayni vaqtda milliy segment saytlari OAV sifatida rivojlanib borishi «Transformatsiyalashgan 
matbuot nazariyasi»ga asosan shakllanmoqda. Bugungi kunda OAV faoliyatini tubdan o‘zgartirish 
va takomillashtirish orqali yangi davr – axborotlashgan  jamiyatga xizmat qiluvchi 
«Transformatsiyalashgan matbuot» tushunilmoqda. [5, – B.48] 

ASOSIY QISM 
Internet tarmog‘ida joylashtirilgan ma’lumotlarning asosiy foydalanuvchilari yoshlar 

ekanligi, internet tizimi tomonidan taqdim etilayotgan tezkor aloqa imkoniyatlari yoshlarga 
mo‘ljallangan saytlar jadallik bilan rivojlanishiga olib kelmoqda. Bunday kommunikativ 
imkoniyatlar yoshlarning internet imkoniyatlariga ishonchini oshirdi, xorijiy mamlakatlarda 
istiqomat qilayotgan hamkorlari, do‘stlari, hamkasblari, qarindoshlari  va izdoshlari bilan sifatli aloqa 
vositasi rolini bajardi. Shu bilan birga, yoshlarning muayyan qismi internet tarmog‘ida bo‘sh 
vaqtlarini o‘tkazishi, ularni  salbiy mazmundagi axborotlar majmuasi, demokratik jamiyat rivojlanish 
tendensiyalariga zid bo‘lgan, buzg‘unchi g‘oyalarni tarqatayotgan  saytlar ta’siriga tushishiga sabab 
bo‘lmoqda. Globallashuv va axborot bosimi muttasil oshib borayotgan davrda ayrim xorijiy davlatlar 
hududida zararli ta’sirga tushgan yoshlar faoliyatini tasvirlovchi, ularning tajovuzkorlik, 
bosqinchilik, jinoyatchilik, giyohvandlik, buzg‘unchilik faoliyatini tashviqot qiluvchi ma’lumotlarga 
ega bo‘lgan internet saytlarining soni ortib bormoqda. Internet tarmog‘ida ma’naviy buzuqlik va turli 
g‘arazli maqsadlarni, konstitutsion tizimga qarshi, demokratik jamiyat qurish talablarini inkor etishni 
targ‘ib qiluvchi, tinch-osoyishta, ijtimoiy, iqtisodiy turmushni buzishga undovchi ishlar bilan 
shug‘ullanayotgan internet saytlari soni oshib bormoqda.  

Bunda mobil aloqa vositalaridan ijtimoiy, iqtisodiy zaruriyat uchun foydalanish muttasil ortdi. 
Jumladan, Statistika agentligi ma’lumotlariga ko‘ra, 2025-yil 1-yanvar holatiga O‘zbekistonda mobil 
aloqa abonentlari soni 36,3 mln birlikka yetgan [6]. Natijada, Internet saytlarning mobil versiyalari 
ko‘payib, ijtimoiy tarmoqlar messenjer ko‘rinishiga o‘tmoqda. Shu bois, hozirda mobil messenjerlar 
yaratilishi yoshlarni xorijiy ijtimoiy tarmoqlarga qiziqishini oshirmoqda. Nazarimizda yaqin 
istiqbolda milliy segment saytlarning mobil sahifalari rivojlanib borishidan dalolat bermoqda. 
O‘zbekistonda milliy resurslar, ya’ni milliy saytlardan foydalanuvchilarning 75%i aynan mobil 
dasturlar orqali kirgani aniqlandi.  Bunday jarayon raqamli jamiyat rivojini ta’minlovchi omil sifatida 
milliy saytlarni mobil dasturlar uchun qulay bo‘lgan segmentda tashkil etish maqsadga muvofiq 
ekanligini anglatadi. Bu borada messenjerlar rivojlanmaganligi yoshlarni milliy ijtimoiy tarmoqlarga 
jalb etish masalasini ortga surmoqda. Bunday ijtimoiy vaziyat mamlakatimiz kiber Internet 
tarmog‘idagi milliy segment saytlari axborot resurslarining 28,6% ta’lim va ko‘ngilochar saytlar 
(shundan, ta’lim 12,6%, ko‘ngilochar 16% resurslar) ekanligi qayd etilishi, ushbu sohada axborot 
resurslarini ko‘paytirishga e’tibor zarurligini anglatadi [7].   

Bundan tashqari O‘zbekistonda sport sohasi Internet tarmog‘ida milliy segmentdagi axborot 
resurslari 1,1%ni tashkil etmoqda. Biroq, ayni vaqtda mamlakatimiz Internet milliy segmentidagi 
sportga oid saytlar reytingida yuqori o‘rinda bo‘lib, eng ko‘p foydalanuvchiga ega va aholi orasida 
ijtimoiy talab darajasi yuqoriligi bilan ajralib turadi. Jumladan, «championat.asia» sayti foyda-
lanuvchilarining kunlik tashrifi bo‘yicha milliy segmenti saytlari reytingida 9-o‘rinda turib, ushbu 
saytga bir kunda o‘rtacha 111 ming foydalanuvchi tashrif buyurishi kuzatildi. 

Mazkur holat aholi vakillari orasida sportga oid saytlardagi axborotga qiziqish yuqori 
ekanligidan dalolat. Biroq, yoshlar qiziqishi yuqori bo‘lgan sportga oid saytlar faoliyatida Internet 
tarmog‘idagi milliy segmentdagi resurslar kamligi ularni xorijiy sportga oid saytlarga talablarini 
kuchaytiradi. Bunda milliy saytlarda sportga oid ma’lumotlar, axborot, jozibador ko‘rsatuvlar, 
roliklar, elektron kutubxona manbalarini ko‘paytirish maqsadga muvofiq. Boshqacha aytganda 
bunday axborot tarqatish usuli foydalanuvchilarning milliy saytlarga e’tiborini oshirib, xorijiy saytlar 
bilan raqobatga kirishishini bildiradi. 

Internetdan foydalanuvlari nafaqat sport sohasi, balki milliy madaniyat, xususan, san’at 
arboblarining namunali hayoti va ijodiy faoliyatiga qiziqishi yuqori. Masalan, taniqli aktyorlar, 
xonanda va sozandalar, mo‘yqalam sohiblari, balet ustalari bilan «eksklyuziv» intervyular, “davra 
suhbat”larini o‘z sahifalarida berib boruvchi «Qalampir.uz» veb-sayti Internet milliy segmenti 
saytlari reytingida kuchli to‘rttalikka kiradi. Unga kunlik tashriflar soni 186 mingdan oshadi. Demak, 
mazkur saytdagi materiallar kontenti aholi orasida unga qiziqish yuqori ekanligidan dalolat beradi. 
Biroq, tahlillar natijasiga ko‘ra, milliy segmentdagi axborot resurslar ushbu sohada atigi 1,6%ni [8] 
tashkil etishi achinarli holat. 

Monitoring natijasida kundalik yangiliklar bilan tanishtiruvchi milliy segment tarkibiga 
kiruvchi veb-saytlar reytingda eng oldi o‘rinlarda bormoqda, ular tashrif buyuruvchilar soni bo‘yicha 
ham yetakchilik qilishmoqda. Jumladan, «Daryo. uz» veb-sayti 1-o‘rinda, unga ba’zan bir kunda 1 
million foydalanuvchi tashrif buyuradi.  

Raqamli jamiyat sari rivojlanib borayotgan demokratik davlatlar Internet tarmog‘idagi saytlar 
orqali biznes, tadbirkorlik sohasini jadal rivojlantirmoqda. Aholining Internet do‘konlari va mahsulot 
reklamalariga qiziqishi ortmoqda. Yoshlarning aksariyati ushbu sohaga yo‘naltirilgan saytlarga 
joylashtirilgan axborotdan samarali foydalanishi, eng avvalo, milliy segment rivojlanishida asosiy 
omil bo‘lmoqda. O‘zbekistonda esa Internet milliy segmentida biznesga oid axborot umumiy 
resurslarning 34,6%ini tashkil etmoqda [9]. Tadbirkorlik sohasiga oid “olx.uz” xususiy sayti Internet 
milliy segmenti saytlari reytingida kuchli beshtalikdan o‘rin olgan. Bu ham aholi orasida biznes va 
reklamaga oid saytlar faoliyatiga ijtimoiy qiziqish yuqori ekanligini tasdiqlaydi.  

Raqamli jamiyat davrida Internetda milliy axborot resurslarini ko‘paytirish tabiiy holat bo‘lib, 
milliy saytlar samaradorligi axborot texnologiyalarini rivojlantirishga bog‘liq bo‘lib qolmoqda. Bu 
borada mamlakatimizda bir qator ishlar amalga oshirilishiga qaramay, sohada muayyan kamchiliklar 
ko‘zga tashlanmoqda. Xalqaro talab darajasida axborot-kommunikatsiyalarni rivojlanish indeksi 
bo‘yicha O‘zbekiston reytingdagi 176 ta mamlakat ichida 95-o‘rinni egallagani, AKT sohasining 
mamlakat yalpi ichki mahsulotdagi ulushi 2,2%ni tashkil etgani [10] mavjud imkoniyatlardan 
samarali foydalanilmayotganligidan dalolat beradi.  

Demokratik islohotlar natijasida Internet tarmog‘i turli fikr va qarashlarni erkin ifoda etish 
maydoniga aylanmoqda. Dunyodagi yagona axborot maydoni ta’sirida yangicha mentalitet va 
madaniyat vujudga kelmoqda.  

E’tiborli jihati O‘zbekistondagi ta’limda elektron kutubxonalarni shakllantirgan hamda 
axborot resurslariga boy bo‘lgan «Ziyonet.uz» sayti o‘z foydalanuvchilari bilan nafaqat 
Qozog‘istondan, balki qo‘shni davlatlardan ustunlik qilmoqda.  

Internet tarmog‘ida axborot xavfsizligini ta’minlash jarayonida yoshlar foto, audio va video 
materiallar yuklab olish bo‘yicha saytlarga katta qiziqish bildirishmoqda. Ushbu holatdan 
ko‘ngilochar saytlar O‘zbekiston milliy segmentidagi axborotda yuqori o‘rinlarga ega ekanligida ham 
ko‘rish mumkin. Mamlakatimiz milliy segment tarkibidagi yoshlar manfaatlarini ifodalovchi saytlar 
rivojlanishining hozirgi kundagi holati tadqiq qilindi. Ushbu tahlil davomida internet tarmog‘i saytlari 
milliy segmenti, asosan, rivojlanganligiga e’tibor qaratildi. Mamlakatimizda milliy segmentdagi 
saytlar rivojlanish tendensiyalari va mavjud holatni «www.uz» va «www.cctld.uz» saytlari 
monitoring qilib bormoqda. «Milliy axborot qidiruv tizimi» monitoringi Internet tarmog‘i milliy 
segment saytlar holatini baholashda quyidagi talablarni qo‘ymoqda:  

1) tashriflar sonining ko‘pligi (3 mingdan oshganligi);  
2) yangilanishi (har kuni);  
3) interfaol xizmatlar (forumlarning borligi);  

http://www.cctld.uz

4) turli tillarda shakllantirilganligi (kamida 3 ta til).  
Yuqoridagi talablardan kelib chiqqan holda amalga oshirilgan monitoring tahlili natijasiga 

ko‘ra, mamlakatimiz milliy segmenti saytlarida ushbu talablarga javob beradigan saytlar soni 100 
tani tashkil etgan [11]. Internet tarmog‘ida milliy segmentdagi saytlar reytingida, xususan, 
«Mover.uz», «Olx.uz» va «Mytube.uz» saytlari yuqori o‘rin egallagan.  

O‘zbekistonda koronavirus pandemiyasi sharoitida Internetdan foydalanish va uning texnik 
imkoniyatlari o‘rganilganda muayyan kamchiliklar aniqlandi. Jumladan, onlayn orqali maktab 
o‘quvchilarining darslari uchun ajratilgan sharoitlar birinchi navbatda, barcha maktablarda axborot 
texnologiyalari uchun infratuzilma talabga javob bermasligi kuzatildi. Mamlakatimizda global 
internet tarmog‘ida milliy segment tarkibidagi oliy ta’limga oid saytlardan «Ziyonet.uz» rivojlanib 
bormoqda. 2006 yilda tashkil etilgan ushbu sayt hozirda eng katta portalga aylanib, professor-
o‘qituvchilar, tadqiqotchilar, doktorantlar, bakalavr, magistrlarni birlashtiruvchi va undan ko‘p 
foydalanuvchiga ega bo‘lgan yagona saytdir.  

Raqamli jamiyat sari rivojlanish natijasiga qaramay, O‘zbekistonda ijtimoiy tarmoqlar 
faoliyati qoniqarli darajada emas. Milliy segmentdagi ijtimoiy tarmoqlar kunlik axborotdan 
foydalanuvchilar soni bo‘yicha ommalashmagan saytlar qatoriga kiradi. Jumladan, mamlakatimizda 
«Tforum.uz» va «Vsetut.uz» kabi ijtimoiy tarmoqlarga foydalanuvchilar tashrifi kamligi kuzatilgan. 
Bu esa ular faoliyatida muayyan kamchiliklar mavjudligi, maqola va materiallarning abonentlar 
talablariga javob bermasligi aniqlandi. Bunda foydalanuvchilarni milliy ijtimoiy tarmoqlarga jalb 
etishning samarali usullari ishlab chiqilmagan. Shuning uchun ham, milliy ijtimoiy tarmoqlarda 
foydalanuvchilar soni kam. Hozirda o‘zbekistonlik ijtimoiy tarmoq foydalanuvchilarining 98% 
xorijiy, 2% esa mahalliy ijtimoiy tarmoqlardan foydalanadi. Biroq, bu borada xorijiy ijtimoiy 
tarmoqlardan foydalanish indeksi yuqori ko‘rsatkichlarga ega. «Odnoklassniki», «facebook» ijtimoiy 
tarmoqlari, ko‘plab o‘zbekistonlik a’zolariga ega.  

Raqamli jamiyat shakllanishi jarayonida milliy segmentga foydalanuvchilarni jalb etishda 
nimalarga e’tibor berishni aniqlash maqsadida o‘tkazilgan kontent-tahlil natijasiga ko‘ra «ZiyoNet» 
saytida sportga oid ma’lumotlar ko‘payib, uning sahifalarida foydalanuvchilar eng ko‘p tashrif 
buyurgan sahifa «library.ziyonet.uz/uz» bo‘lib, bu esa sayt foydalanuvchilarini, asosan, kitoblar 
qiziqtirishi va unga talab katta ekanligini anglatadi [12]. Milliy segmentdan foydalanuvchilar orasida 
2023-yilning eng ommabop yo‘nalishlari internet tarmog‘ida milliy segmentda 3 ta yo‘nalishdagi 
saytlar ommalashgani kuzatildi. Bular:  

1) video materiallari bo‘lgan saytlar: “mover.uz”.  
2) ta’limga oid elektron kutubxonalari bo‘lgan saytlar: “ziyonet.uz”  
3) sportga oid saytlar: “stadion.uz”.  
Jamiyatning barcha sohalariga raqamli texnologiya joriy qilinmoqda. Jumladan, servis, 

turizm, savdo va umumiy ovqatlanish obyektlarining jozibadorligini oshirish maqsadida ziyoratgoh, 
temir yo‘l vokzallari, aeroport, Toshkent metropoliteni va turistik obyektlarda xo‘jalik yurituvchi 
subyektlar, telekommunikatsiya operator va provayderlari tomonidan 685 dan ortiq Wi-Fi tarmog‘i 
orqali Internetga ulanib, ishga tushirildi [13]. Bunday ishlar Respublikadagi maktablar, akademik 
litsey, kasb-hunar kollejlari, universitetlarda amalga oshirildi. Natijada talaba yoshlarning 
Internetdagi milliy saytlar axborot bazasida foydalanish jarayoni takomillashtirildi.  

Bundan tashqari yagona interfaol davlat xizmatlari portalining yangi varianti ishga tushirildi. 
Hozirda O‘zbekistonda mazkur yagona portal orqali 176 ta elektron davlat xizmati taqdim etilib, 
ushbu xizmatlardan foydalanish uchun 15,1 mln.ta ariza-buyurtma kelib tushgan. Bunday ishonchli 
jarayon davlat organlari bilan o‘zaro muloqoti uchun aholining vaqt va moliyaviy xarajatlarini 
kamaytirishga olib keldi. Natijada amaliy va samarali ro‘yobga chiqarish va muammoli masalalarini 
hal etish O‘zbekiston Respublikasi Bosh vazirining tadbirkorlar murojaatlarini ko‘rib chiqish virtual 
qabulxonasi “business.gov.uz”  portali ishga tushirildi.  

Jamiyatda raqamlashtirish jarayonini chuqurlashtirish maqsadida elektron raqamli imzodan 
normativ-huquqiy hujjatlar loyihalarini  manfaatdor vazirlik, idoralar va mahalliy ijro etuvchi 
hokimiyat organlarida ko‘rib chiqish va kelishish mexanizmi joriy etildi. Shu bilan birga o‘sha 
loyihani keng jamoatchilik va mutaxassislar muhokamasini o‘tkazib, uni tezkorlik bilan 

foydalanuvchilarga jo‘natishda vaqt va mehnat resurslarini tejash maqsadida yagona elektron tizimi 
“project.gov.uz”  joriy etildi. Axborot tizimini kompyuter texnologiyalari orqali dasturlash xizmatlari 
bilan shug‘ullanib kelayotgan xo‘jalik subyektlari va kichik tadbirkorlar faoliyatini qo‘llab-
quvvatlash maqsadida O‘zbekiston dasturiy mahsulotlar ishlab chiqarish bo‘yicha dasturiy mahsulot 
ishlab chiquvchi korxonalar tashkil etdi. Istiqbolli startap-loyihalarni qo‘llab-quvvatlash bo‘yicha 15 
ta startap-tashabbuskorlar inkubatsiya va akseleratsiya dasturlarida ishtirok etdi. E’tiborli jihati 
saylov jarayonini boshqarish axborot tizimi (“saylov.gov.uz”) joriy qilindi. Manfaatdor vazirlik va 
idoralar bilan hamkorlikda saylovchilarning yagona elektron ro‘yxati shakllantirilib, Saylov 
jarayonini boshqarish axborot tizimi bilan integratsiya qilindi. 

Axborot-kommunikatsiya texnologiyalari sohasida ta’lim jarayoni tizimli 
modernizatsiyalashtirilmoqda. Jumladan, Muhammad al-Xorazmiy nomidagi Toshkent axborot 
texnologiyalari universiteti va uning hududiy filiallari 2018/2019-o‘quv yilidan boshlab zamonaviy 
ta’limning kredit tizimiga o‘tdi. Kredit tizimiga o‘tish orqali o‘quv rejalari jahon standartlariga 
moslashtirish uchun yangi fanlar bilan boyitilib, talabalarga fanlarni tanlash erkinligi berildi. 
Shuningdek, professor-o‘qituvchilar va talabalarga akademik mobillik tizimini yo‘lga qo‘yish 
imkoniyati yaratildi. Ushbu jarayonni jahon standartlari asosida tashkil qilish maqsadida 
Universitetga ma’ruza va amaliy mashg‘ulotlar o‘tkazish  maqsadida xorijiy davlatlardan professor-
o‘qituvchilar taklif qilindi. Hukumatning 2019-yil 18-yanvardagi “Muhammad al-Xorazmiy 
nomidagi Toshkent axborot texnologiyalari universiteti tarkibida O‘zbek-Belarus qo‘shma axborot 
texnologiyalari fakultetini tashkil etish chora-tadbirlari to‘g‘risida”gi 46-son qarori qabul qilindi. 
Shuningdek, 2019-yilda universitetda Yaponiya xalqaro hamkorlik tashkilotining 1,6 mln. dollar 
miqdoridagi texnik granti hisobiga O‘quv media markazi foydalanishga topshirildi. Universitet 
Yevropa Ittifoqining “Erasmus+” dasturi doirasida 5 ta yangi loyihada ishtirok etib, umumiy loyihalar 
soni 10 taga yetdi. Toshkent shahridagi INHA universitetiga Koreya va boshqa xorijiy davlatlardan 
professor-o‘qituvchi va mutaxassislar jalb etildi. 2019-yilda INHA universitetida “SAP Vision 
center”  faoliyati yo‘lga qo‘yilib, ushbu halqaro markaz va universitet o‘rtasida hamkorlik doirasidagi 
kelishuvga asosan talabalar va professor-o‘qituvchilar kompaniyaning “SAP University Alliance” 
dasturi doirasidagi o‘quv qo‘llanmalardan beg‘araz foydalanish imkoniyatiga ega bo‘ldi. 

O‘zbekistonda “Elektron hukumat” tizimi qo‘yildi. Axborot tizimini ishlab chiqish va 
muvofiqlashtirish uchun, ya’ni yagona davlat siyosatini olib boradigan  vazirlik vujudga keldi. Eng 
muhimi O‘zbekiston Respublikasida “Raqamli O‘zbekiston  2030” dasturi ishlab chiqilib, ushbu 
yo‘nalishdagi ishlarni takomillashtirish natijasida “Elektron hukumat”ni amalda ta’minlash 
maqsadida davlat idoralarida axborot tizimlarini joriy etish jarayonlari optimallashtirildi. Dasturiy 
mahsulotlar va axborot texnologiyalari texnologik park hududini kengaytirish va yangi infratuzilma 
obyektlari qurilishini boshlash maqsadida Texnopark konsepsiyasi ishlab chiqilib, uning hududida 
400 ming kv.m.dan ortiq ofis binolari, konferens zal, kovorking markaz, mehmonxona va boshqa 
binolarni qurish bo‘yicha investorlar uchun mehmonxona qurildi. Natijada dasturiy mahsulot ishlab 
chiquvchi mingdan ortiq yangi korxonalar tashkil etilib, 14 mingdan ortiq yangi ish o‘rni yaratildi. 
Soha uchun yuqori malakali mutaxassislar tayyorlash maqsadida xorijiy hamkorlar bilan birgalikda 
“Bir million dasturchi” loyihasini amalga oshirish boshlandi. Darhaqiqat, raqamli jamiyat rivoji 
axborot texnologiyalari bilan chambarchas bog‘liq bo‘lib, telekommunikatsiya infratuzilmasini 
hayotga izchil joriy etilishi ana shu maqsadga xizmat qiladi. 

XULOSA 
Hozirda Internet tarmog‘idagi axborot resurslarini boyitish, xususan, milliy segmentga 

mansub saytlarni rivojlantirish va yoshlarni buzg‘unchi g‘oya va mafkuralar ta’siridan himoya 
qilishda quyidagi ijtimoiy muammolarga duch kelinmoqda:  

1) Internet tarmog‘idagi O‘zbekiston milliy veb-saytlari soni va unda joylashtirilgan 
axborotning jozibadorligi, auditoriyada voqealar rivojiga bo‘lgan munosabat bildirish tezkorligi va 
sifati bo‘yicha xalqaro talablardan ortda qolmoqda;  

2) mamlakatimizda internet milliy segmenti saytlari orqali aholini axborot bilan ta’minlashda 
tezkorlik, hozirjavoblik, chuqur tahlil yetishmaydi. Natijada aholining asosiy qismi xorijiy 
mamlakatlar saytlarida joylashtirilgan axborotlar tizimidan foydalanmoqda; 

3) milliy segment saytlaridagi agressivlik, mahalliy va hududiy muammolarga o‘ralashib 
qolish, masalaga tarixiy, falsafiy, iqtisodiy jihatdan yuzaki yoshdashuv mavjudligi, bu borada 
mutaxassislar yetishmasligi natijasida yoshlarning ijtimoiy tarmoqlardan tarqatilayotgan turli 
buzg‘unchi g‘oyalar, vayronkor, radikal mafkuralarga berilib ketish  kabi salbiy holatlari mavjud;  

4) foydalanuvchilarda sportga oid axborotga qiziqish yuqori bo‘lsa-da, biroq, milliy axborot 
resurslari tarkibida ushbu mavzuga oid argumentlar, turli statistik ma’lumotlar bilan asoslangan 
qiziqarli, ma’lumotlar geografiyasi yetarli emas;  

5) tadbirkorlik va kichik biznes sohasidagi axborot majmuiga bo‘lgan ijtimoiy talab ortib 
borsa-da, ammo milliy segmentdagi saytlarga bu boradagi turli foydali axborotlar joylashtirilishi soni 
va sifati ijtimoiy talab darajasida emas.  

Xulosa sifatida asosiy muammo mamlakatimizda kommunikativ infrastruktura faoliyati, 
hozirgi davrning jadal taraqqiyot etayotgan talablari darajasida emasligi aniqlandi.  

Ikkinchidan, sohani rivojlantirishda yirik innovatsion loyihalar uchun moliyaviy mablag‘lar 
kamligi, Internet tarmog‘idagi milliy segment saytlari faoliyatini rivojlantirishda muayyan 
kamchiliklarni vujudga keltirmoqda. Uchinchidan, ushbu jarayondagi muammolarni bartaraf etishda 
interaktiv xizmatlar yetishmasligi, unda mazmundorlik va jozibadorlikning yetarli emasligi, saytlar 
dizaynini tayyorlashda mutaxassislar jalb etilmaganligi ma’lum bo‘ldi. Foydalanuvchilarni o‘ziga 
jalb etish innovatsion mexanizmlari samaradorligini oshirish lozim.  

To‘rtinchidan, Internet tarmog‘ida axborot resurslarini o‘zida jamlagan milliy segmentdagi 
veb-saytlar innovatsion taraqqiyot talablaridan ortda qolmoqda. Beshinchidan, bunday ijtimoiy 
jarayonlar Internet tarmog‘ida axborot xavfsizligini ta’minlashga salbiy ta’sir ko‘rsatib, “uz” 
domenidagi mavjud saytlar soni va sifatini boshqa davlatlardan ortda qolishiga olib kelmoqda. 

